
 

ENTIDADE PÚBLICA EMPRESARIAL PORTOS DE GALICIA  
SERVIZOS CENTRAIS 
 
Praza de Europa 5A – 6ª Planta  
15707 Santiago de Compostela (A Coruña) 
T. 881 950 095 – F. 981 545 324  
www.portosdegalicia.gal  
 

 

 

 

Resolución de 23 de abril do 2026 do Presidente da Entidade Pública Empresarial 

Portos de Galicia pola que se acorda a mobilidade funcional para o desempeño  

temporal de postos de traballo  recollida no artigo  6° do Convenio Colectivo de 

Portos de Galicia para cubrir 4 postos na  categoría  profesional  de  celador/a  

gardapeiraos xefe/a. 

 

De conformidade co artigo 39 do Estatuto dos Traballadores, a mobilidade funcional 

poderase efectuar sen outras limitacións que as esixidas polas titulacións académicas 

ou profesionais precisas para exercer a prestación laboral e pola pertenza ao grupo 

profesional correspondente ou categoría profesional equivalente. Pola súa banda, no 

referente á mobilidade funcional, o artigo 6° do Convenio colectivo para o persoal 

laboral do Ente Público Portos de Galicia establece que realizar tarefas correspondentes 

a distinto grupo ou categoría profesional só será posible se existisen razóns técnicas e 

organizativas que o xustifiquen e polo tempo imprescindible para a súa atención. 

 

No organigrama aprobado polo Consello Reitor o 3 de febreiro de 2022, establécense 

4 vacantes de xefes/as de gardapeiraos dotadas orzamentariamente e a súa cobertura 

considerase necesaria. Polo tanto, a través desta resolución preténdese cubrir 

temporalmente estes postos de traballo nas tres Zonas de Portos de Galicia, xa que é 

urxente e necesario cubrilos para un óptimo funcionamento dos servizos periféricos. 

 

O Presidente de Portos de Galicia, en uso das competencias que ten atribuídas no 

artigo 12.3 c) da Lei 6/2017 de Portos de Galicia, 

 

RESOLVE: 

 

PRIMEIRO.- Convocar en mobilidade funcional, ao abeiro do artigo 6° do Convenio 

colectivo de Portos de Galicia, os seguintes postos de traballo de celador/a 

gardapeiraos xefe/a: 

- Catro vacantes: unha na Zona Norte, outra na Zona Centro e dúas na      Zona Sur. 

 

 

SEGUNDO.- Requisitos: 

- Só se poderá solicitar un posto de traballo. 

- Para solicitar os postos, deberase pertencer ao cadro de persoal laboral fixo da EPE 

Portos de Galicia na categoría profesional de celador/a gardapeiraos xefe/a  ou 

celador/a gardapeiraos. 

 

 

TERCEIRO.- Valoración de méritos – Fases: 

Os méritos valoraranse en dúas fases diferenciadas cunha puntuación máxima de 30 puntos 

segundo o seguinte desglose: 

 

1) Fase 1: 

Valorarase o currIculum vitae e documentación acreditativa aportada polo/a  interesado/a, 

de acordo cos seguintes criterios de valoración: 

 

 Experiencia en Portos de Galicia na categoría de celador/a gardapeiraos (máximo de 

10 puntos): Por ano ou fracción superior a 6 meses: 0,5 puntos por ano traballado ou 

fracción superior a 6 meses. 

 

 Experiencia noutra administración en categoría equivalente (máximo de 5 puntos): 

0,5 puntos por ano traballado. 

 

 Valoración titulación (máximo 2 puntos):  

- Bacharelato ou equivalente: 0,5 puntos 

- Diplomado/a, técnico/a grao medio: 0,8 puntos 

- Licenciado/a, graduado/a ou máster: 1,5 puntos. 

 Cursos Formativos (máximo 3 puntos): Valoraranse aqueles cursos cunha duración 

mínima de 10 horas impartidos pola Escola Galega de Administración Pública ou outros 

organismos oficiais relacionados co posto e funcións a desempeñar: 

- 0,2 puntos por cada curso entre 10 e 30 horas 

- 0,4 puntos por cada curso entre 31 e 99 horas 

- 0,8 puntos para cursos de 100 ou máis horas 

- 0,25 puntos por cada certificado oficial de idiomas. 

 
 

1) Fase 2: 

Entrevista  persoal onde se  valorarán as capacidades, aptitudes ou  coñecementos 

sobre os postos a cubrir, ata un máximo de 10 puntos. Exporase unha batería de 6 

preguntas con tres conceptos a valorar en cada pregunta: 

- Expresión oral, de 1 a 4 puntos 

- Enfoque e claridade, de 1 a 4 puntos 

- Valoración global, de 1 a 2 puntos. 
 

 

 

CUARTO.- Ambas fases serán valoradas de xeito motivado pola Comisión de Valoración. 

Os membros desta Comisión, todos eles con titulación igual ou superior á requirida para 

o acceso á categoría dos postos ofertados, son os seguintes: 

 

- Lorena Solana Barjacoba - Presidenta 

- María de la Cruz Sóñora Ces - Secretaria 

- Antonio López Fernández - Vogal 

 

 

QUINTO.- Publicación da convocatoria: na intranet de Portos de Galicia mediante 

publicación dirixida a todo o persoal de Portos de Galicia e nos taboleiros de anuncios 

das oficinas de SSCC e das Zonas de Portos de Galicia. 

SEXTO.- Prazo de presentación de solicitudes: 5 días hábiles a contar desde o día 

seguinte ao de publicación da convocatoria na intranet de Portos de Galicia. 

 

 

SÉPTIMO.- Os traslados de posto que deriven desta mobilidade terán a consideración 

de voluntarios e, en consecuencia, non xerarán dereito a indemnización. 

 

 

Santiago de Compostela, na data da sinatura. 

O Presidente  

José Antonio Álvarez Vidal 

 

 

 

 

 

 

 

 

 

 

 

 

 

 

 

 

Xúntanse anexos: 

Anexo I.- Modelo de Solicitude 

Anexo II.- Criterios a valorar na Fase 2 

ANEXO II.- Funcións a valorar na Fase 2: 

 

Tarefas que con carácter xeral desempeñan os/as xefes/as de gardapeiraos: 

 

- É o único persoal das Zonas que ten dispoñibilidade horaria, o que resulta 

imprescindible para a atención de incidencias urxentes fora da xornada laboral ordinaria 

dos gardapeiraos. A situación dos portos preto do mar, a inexistencia de barreiras físicas 

que impidan o paso a persoas alleas á actividade portuaria, a enorme actividade 

industrial existente, as inclemencias meteorolóxicas, etc... unido á gran cantidade de 

portos, fai que sexan habituais as chamadas por incidencias fóra do horario habitual dos 

gardapeiraos. Portos de Galicia debe dar resposta a estas incidencias, xa sexa de maneira  

inmediata ou diferida, pero, sen a existencia do xefe/a gardapeiraos, non existe 

actualmente esta posibilidade, quedando as urxencias sen atención. 

 

- Os/as xefes/as de gardapeiraos son os únicos gardapeiraos das Zonas que non 

teñen o seu ámbito de actuación restrinxido a un porto ou grupo de portos 

concretos, podendo actuar en calquera dos portos asignados á Zona, o que resulta 

imprescindible para a atención ós usuarios. Esta ausencia redunda de forma negativa 

na atención ós usuarios e na facturación da entidade pública. 

 
- Os/as xefes/as de gardapeiraos son os encargados de distribuír as tarefas entre 

os/as  gardapeiraos ó seu cargo e da formación das coberturas temporais de 

efectivos. 

 
- De forma habitual, da lista de gardapeiraos incorpórase novo persoal que é 

necesario formar coas aplicacións corporativas (programas como ESPIGON, ASANA, 

MyTao...) necesarias no traballo dos gardapeiraos, informando no  relativo ao 

cumprimento da normativa vixente (Lei de taxas portuarias 6/2003, Lei 6/2017 de 

portos de Galicia, etc.) e, sobre todo, acompañando nos primeiros días  no porto para o 

correcto desempeño das labores dos gardapeiraos. 

 
- Os/as xefes/as de gardapeiraos son os/as encargados/as de xestionar os inmobles 

e instalacións ao seu cargo e de vixiar o seu correcto funcionamento, dando conta das 

necesidades ao seu superior xerárquico, así como tamén teñen as competencias 

derivadas de asegurar o control de facturación nos portos das diferentes tarifas que 

se contemplan na Lei de taxas 6/2003. 

- As zonas de influencia dos/das xefes/as gardapeiraos contemplan portos onde non 

existe a figura dos/das gardapeiraos, sendo polo tanto os/as encargados/as de liquidar 

as distintas tarefas portuarias existentes na Lei de taxas 6/2003 e que dependen 

exclusivamente do control in situ das instalacións (control de ocupacións de 

superficie, fondeos de embarcacións, etc). 

 
- A elaboración de partes relativos ao estado xeral e funcionamento do peirao e 

todas aquelas funcións administrativas que os seus superiores lle encomenden, 

utilizando a informática a nivel de usuario como ferramenta habitual de traballo. 

Non soamente exercen labores de coordinación senón que tamén son responsables 

de complementar/controlar as labores que realizan os gardapeiraos que están ó 

seu cargo. 

 

- Levarán a inspección e control de posibles danos, avarías, etc... no dominio público 

portuario  que garante a seguridade dos usuarios dos portos de competencia 

exclusiva do/a xefe/a gardapeiraos. 

 

- Como necesidade de control do propio persoal ó seu cargo, os/as xefes/as 

gardapeiraos  deben vixiar e controlar as zonas de servizo portuarias tanto a pé 

como de forma motorizada. 

 
- Todas estas labores redundan sen dúbida en beneficio dos propios usuarios dos portos 

da Zona, na actividade económica e nas economías de escala do porto, así como na 

xestión dos ingresos públicos por canons e tarifas e competencias administrativas de 

exercicio obrigado para a Administración. 

 
- Dada a situación actual dos efectivos asignados aos portos, que na actualidade se 

atopa moi reducida, considérase de gran importancia para a explotación portuaria, 

para a seguridade dos usuarios e para o control da facturación da súa Zona de 

influencia, o mantemento da cobertura actual das prazas de xefe/a gardapeiraos 

existentes no organigrama aprobado no Consello Reitor. Como se indicou 

anteriormente, estas prazas teñen unha importante carga de traballo e son de 

especial importancia para as xefaturas de Zona porque serven de enlace entre as 

oficinas da xefatura e o propio persoal situado a pe de porto. 

